
Tutu Ni Tiaa San Pablo nuu
Nehivi xi Dios Ndoo Ladu
Galacia

1 Yuhu ndui Pablo, iin ana ni nihi chuun ii
nuu Jesucristu xi nuu ana ni danatiacu xi-ya, divi
Yua-nda Dios. Madi nuu nehivi ni nihi” chuun ma.
C00, madi néhivl in nduu ana ni saha xi-fia.

2 Yuhu xi nsidaa nehivi xi- -ya cutnaha xi yoho,
casahu-nsi xi nsidaa mii-nsid nécuachi ladu Gala-
cia nataca cahvi xi-ya.

3 Ni cucumi cudha-nsid gracia nuu Yua-nda
Dios xi stnd Stoho-nda Jesucristu. Te ni cinddo
cueé-nsia quida-ya 4 Pues divi Jesucristu nduu

ana ni saha ni_xihli_saha cuachi-nda saha-na
cacu-nda nuu nsidaa fia-co-ia vii id fiuhivi yoho,

vachi fid-jaan ndud ni chitnuni ini Yua-nda Dios
00, 5 ansivéhé cahnu-ya nicanicuahan. Amén.

Coo ca inga palabra i cunchicun-nda, te
cacu-nda, cuisi-ni palabra ii xi Jesus
6 Cunaha-nsid, cudhda ga nduldqui’ fa-yachi
gua sanl nacoo-nsia ichi vii mii-ya ana ni cana
xi-nda saha gracia xi-ya. Vachi inga palabra
sanchicun-nsia vichi. Vaha palabra ma cahan-nsia,
7 doco c0d, ma sda ndudava xi fid-nduu pal-
abra vaha ndisa xi mii-ya. (Cunaha-nsia, naha
Xicad) jaan ndod dava nehivl cuni daca xi-nsi4,
cuni-né dama-ne fia-nduu razén ndiaha xi Cristu.
8 Doco nu cé-ndudava palabra xi-ne ma xi pal-
abra ni cachitnuhu nsiuhu xi-nsid daa, dandu ni
saa necuachima ndafiuhu-né ndé andea chica vaha,

mate angel ni quixi ansivi nduu-né; te 0 stna
nsiuhu, nu c6-ndudava ga palabra cachi-nsi vichi
xi fla-primeru, dandu ni saa stna-nsi ndafiuhu-nsi
chicd vaha. 9 Tucutu cachi’ xi-nsid nacua sani
cachi xi-nsia antes, ndéni nehivi ni cui ni cdhan
xi-nsia iin palabra tucu i4, te co-ndua palabra
ni xinindisa-nsia daa, pues ni saa-né ndafiuhu-né
andea chica vaha. 10 Ducadn cachi’, doco madi
saha-na cuni' ndoo vahi xi nehivi fuhivi ndua. Coo.
Dios nduu ana cuni' cudil ini-xi sahi, vachi nu
néehivi-ni, dandisa ma cui cunduu gueé iin nécuachi
Xinucuachi nuu Cristu.
Nansa ni nihi Pablo chuun ii nuu Jesucristu

11 Cunaha-nsia, madi néhivi uln ni ndchuihin
tnahd xi palabra ndiaha ni cachitnuhi (xi-nsid),
fidni. 12 Madi nehivi fiuhivi yohod ni nécéni xi pal-
abra ma xi’. COni dacuahia nuu nehivi uin. Coo,
divi Jesucristu nduu ana ni datnuu xi saxinitnuni’
saha ma.

13 Mii-nsid, sa-indha-nsid nansa nisa quide antes
na ni sanchicuin religion xi nécuachi raza-nsi
Judea, yaha ga nisa quida quini xi néehivl nataca
cahvi xi Dios, vachi nisa cuni dandanuhi nsidaa
necuachima ni cui. 14 Te yachi ni quee stna cuaha
fama xi nuu nehivi religidon xi-nsi, te menos ni
ndoo nsidaa nécuachl dava ga nui, vachi chica
ndee ni sanchicuin estilu xi xii-nsi. 15 Doco
Dios, saha fia-sani nacaxin-ya yuhu nde na tafidha
ga tuinul” fiuhivi, fayucandud ni quida-ya gracia
sahi, te ni cana-ya yuhu, vachi ducan ni chitnuni
ini-ya 16-17 fia-cuninui Déhemani-yd, dandu de-
spués (cuhin cacanui) cachitnuhi xi nehivi nsidaa
fiuu (fid-ndiaha gud) Déhemani-yd. Daani, na ni

nsihini xini mii-y4, dandu yachi ni sahin ladu Ara-
bia. Coni sahin ndatnuhi xi nehivi fiuhivi yohd, ni
cOni sahan stnal fiuu Jerusalén ndé ndoo6 necuachi
apostol mate dihna-ne ni nihi-né chuun i1 xi-ya,
dandu yuhu. Co00, dihna ladu Arabia ni sahin,
dandu ni ndixi tui fiuu Damasco.

18 Daani, ni yaha uni cuia, dandisa ni sahin fiuu
Jerusalén, te ni xinitnahi xi Pedro. Te yucan ni ie
sahun quivi ni sacutnahi xi nécuachima. 19 Doco
necuachi xinduu apostol dava ga, c00, coni Xini'-ne,
cuisi-ni fiani Stoho-nda Sefior nani Jacobo ni xini.
20 Te cunaha-nsid, nsidaa fia-ndud tiai nuu-nsia
yohd, fia-ndacuisi ndud, vachi inaha Dios.

21 Daani, después, mandixi ni nsiaa tui ladu
Siria, te después ni nsiaa stndiladu Cilicia. 22Doco
nehivi cahvi xi Cristu ndod ladu Judea, coni
sda-né cunitnaha-né xi’, 23 cuisi-ni ni xinitnuhu-ne
Na-c6-quidd quini gueé xi-né. Antes nisa cuni
dandafithi neécuachima saha-fid Xxinindisa-né
mii-ya, doco vichi xXicdnuu stnai cachitnuhi xi
nehivi nansa cunindisa stnd-néeya. Pues divi
palabra jaan ndud ni xinitnuthu nécuachima sahi,
24te cuaha ga ni naquimani-né Dios sahdma.

2

Na-nduiid ni cacachi dava ga nécudchi apéstol na
ni nataca-né xi Pablo fiuu Jerusalén, te ni ndat-
nuhu-né

1Daani, ni yaha Uxin cumi cuia, dandu ni sahan
tui fiuu Jerusalén, cutnahd stnai xi Bernabé, te
ndacd stnai Tito. 2 Vachi ni datntu Dios ini anime
fa-icumi cuhin, fidyucandud ni sahin fiuu ma. Te na
ni sal yucan, dandu ni nataca cuaan-nsi, yuhu xi

nehivl idonuu, te ni ndatnuhi xi-né ni datui nuu-né
nansa ndisa ia palabra ii cachitnuhi xi nehivi inga
fiuu. Ducan ni quide saha masa ndoo uun nsidaa
chuun cuahin quide, ni masa nddo uun stna nsi-
daa fia-ndud sani quide antes. 3 Doco c0d, coni
cachi-né (i4 fa-quiddmani ga). Niconi cachistna-né
icami macutuu stna sefia xi Dios ica compaifierul
Tito, mate neécuachi inga raza nduu-né. 4 Na-ndaa
ndud, yucadn ni sandoo stnd dava néhivi (cachi
fa-fuerza macutuu sefia ma), doco nehivi ni tnatuu
déehé uun ndé nataca-nsi ni sanduu-ne, cé-nduu
ndisa-ne néhivi xi Yua-nda Dios, vachi mafia uun
ni quida-ne, cuisi-ni cuni-né cuitnuhu-ne nansa
quida-nda fia-co-nchicun ga-nda ley xi mii-né
saha-fa libre ndoo-nda ni quida Jesucristu. Doco
vichi cuni-ne natenchicun tu-nda ley xi-ne. SDoco
nsiuhu, €00, ni-iyuhu coni candisd-nsi palabra
xi-ne, vachi cuni-nsi fia-iin-ni cucumi ii-nsia pal-
abra ndacuisl xi-ya nacua cachi razon ndiaha
Xi-ya.

6 (Nacua sani cachi), yucan ni ndatnuhi xi
necuachi cachi chicd idénuu. Doco nuu yuhu,
cO-quiddma a xinduu-ne necuachl id fama xi, 0
a co0, vachi iin-ni indéhe Dios nsidanicuu-nda.
Pues, cunaha-nsia, conl dandaci nécuachima nui
fia-dami fid-ndud quidé. 7 Co6, vachi ni cundaa
ini-né fia-yuhu quida tocar cacanui mahi nehivi
cuaha raza (cachitnuhi palabra ii); doco Pedro,
C00, cuisi nehivi raza-nsi Judea cachitnuhu xi-né
palabra ma. & Te mate ducan ndud, doco imin-
daa mii-ya nduu ana chindéé xi ndui-nsi. Mahi
néhivi raza Judea xicdnuu Pedro quida-né chuun
il xi-ya, te yuhu, mahi néhivl inga raza xicanui,

doco iin-ni chindéé-ya ndui-nsi. 2 Nayucandud, ni
saa nécuachi idonuu ma ni cundaa ini-ne nansa ia
chuun ii sani nihitdhvi’. Te sahdama ni tnii ndaha
tnahd-né xi’, xi stna Bernabé. Cunaha-nsia, Ja-
cobo xi Pedro xi Juan ni sanduu néecuachi idonuu
ma, te ni cachi-ne xi-nsi fa-iin-ni chuun ndua
quidd nsidaa-nsi, cuisid nuu néhivi inga raza
ni cuhun nsiuhu, te mii-né, neéhivi raza Judea
cahan xi-né, ni cachi-ne. 10 Cuisi-ni (inga pal-
abra ga) ni cachi stnd-ne xi-nsi, divi fia-masa
nandodo-nsi chindee-nsi nehivi ndahvi (ndo¢ ladu
xi-ne). Nayucandud, yuhu siempre fia-jaan ndua
nacani ini quide.

Nansa ni cachi Pablo xi Pedro na ni la-ne fiuu
Antioquia, ni saha-ne nécuachima iin conseju

11 Doco después, na ni quesaa Pedro fiuu An-
tioquia, dandu ni cahin xi-né, ni indehe vahi
nuu-né, te ni chinahi-né, vachi coni quida vii-né
yucdn. 12 Vachi na tafidha ga quesaa nécuachi
fiuu-nsi vaxi cuenta xi Jacobo, dandu ni saxixi
tacd-neé xi nsidaa nécuachil inga raza yucan. Doco
na sani caquesaa neécuachi inga ma, dandu ni
naxicocuiin ini-ne, coni xXixi ga-ne xi necuachi
inga raza ma, vachi yuhi-né cuitnuhu necuachi
raza-nsi Judea. 13 Dandu después, nsidaa ga
stnd necuachl raza-nsi ndod yucan, coni quida
vii stnd-ne, (vachi ni quecuaan stna-ne), mate
inadhd-né nansa ndia ica-né quida-ne; ndé stna
Bernabé ni quida stnd-ne ducan. 14 Doco yuhu,
na ni xinl co-xiquida vil-né nacua cachi palabra
ndacuisl Xi razon ndiaha, dandu ni cachi xi Pedro,
te inini nsidaa néhivi yucan; ni cachi: “Mii-ni,
iin nécuachl raza-nda Judea nduu stna-ni, doco

vichi (sdquida-ni nahi néehivi inga fiuu), c6-chivaha
ga-ni estilu xi raza-nda, vachi vichi saquida-nda
na quidd néhivi inga raza. NaylUcandud, ;indu
chuun sani quida stna-ni na ian cuni-ni fia-fuerza
chivaha stna nécuachl inga raza ma estilu xi
raza-nda?” (nicachixi-né).

Nansa icumi neécuachi raza Judea quida-ne
saha-nd cacu-ne, divi icumi stnd-né cunindisa-né
mii-yd

15 Nsiuthu nécuachi raza Judea, c6-nduu-nsi
necuachi cuachi nahi nécuachl inga raza
(cahan-nsi). 16 Doco indhd vaha-nsi c00 ni-iin
ndee vaha nuu Dios saha-fia chivaha uun-ne ley
sanaha. Co00, cuisi-ni nu ni cunihnu vaha ini-nda
mii Jesucristu, dandisad cacu-nda, indha-nda.
Nayucandud, divi fid-jadn ndua quida-nsi, vachi
indhd-nsi cuisi fa-cunihnu vaha ini-nda mii-ya
ndiad, te ducan ndee vaha-nda nuu-ya, madia
chivaha-nda ley sanaha ma, vachi saha ley ma, ma
sda ni-iin neéehivi ndee vaha-ne nuu-ya. 17 Doco
nu micuisi saha Cristu cuni nsiuhu nécuachi
raza Judea ndee vaha-nsi nuu (Yua-nda) Dios,
dandu fa-yucadn queda Ha-nduu stnd-nsi nehivl
cuachi (nahi nehivi dava ga). Doco te nu ducan
nehivi cudchi nduu stna-nsi, dandu ¢a saha
nd-nchicun-nsi Cristu ndudjan? C00, ni loho
co-ndud ducan. 18 Doco nu iladd sani nacoo
canuu-nda ifidha (nahi ley sanaha ma), te tucutu
cuni-nda natenchicun-ndafa, dandisa nsida
cuachi-nda, doco cuisi mii-nda quida xi mii-nda
ducan. 19 Yuhu, saha-fid (fuerte gud castigu) xi
ley ma, ni sal nl quide cuenta na ian sani xihi
ni quidama; doco vichi sani natiacu stnai, te

sa-itidcul nuu Dios. 20 Vachi quidé cuenta na ian
ni cutnahi xi Déhemani-ya Cristu na ni sacutuu-ya
nchica cruz. Doco vichi, sa-itidcui, vachi ini anime
itidcu mii-yd, madi ndisa yuhu. Mate fiuhivi yoho
ié', te 14 iquicufiui, doco cuisi saha fia-nihnu vaha
inl mii-yd, fidyucandud itidcul vichi. Cahvi xi-y4,
vachi cuu ini-ya sahi, te ni saha-ya ni xihi-ya sahi.
21 Nayucandud, yuhu cachi’, ma vdha nacoo-nda
gracia xi Dios iladu; (doco divi ducan quea) nu
saha ley sanaha ma sani ndee vaha-nda nuu-ya ni
8‘11, vachi nu ducan, dandu uun-ni ndud ni xihi
ristu.

3

Cuisi saha fe xi-nda cui ndee vaha-nda nuu Dios,
madi saha-fid chivaha-nda ley sanaha

1 iNdahvi mii-nsid nécuachi Galacia!  vachi
c6-nihnd vii g4 ini-nsia vichi. ¢Indu chuun ni
saha-nsia ni dandahvi néhivi mii-nsia, te vichi
co-nchicun ga-nsia palabra ndacuisl xi-ya, mate
claru sani cachitnuhi xi-nsid saha Jesucristu,
nansa ni xihi-ya nchica cruz? 2 Pues vichi cuni'
cachi-nsia xi: ¢ndia ndua ni quida-nsia, te ni
nihi-nsid Espiritu Ii xi Dios? ¢A ni chivaha-nsia
iin ley sanaha? (C00), cuisi fia-ni inini-nsia
palabra 1i, te ni xinindisd-nsia, flayucandud ni
nihi-nsid Espiritu Ii. 3 Nayucandud, ¢indit chuun
co-sda-nsia cundaa ini-nsia? (Sa-inaha-nsia)
fia-divi Espiritu I ndut ana ni chindee xi-nsia na
ni quesaha-nsid xica-nsia ichiDios. Te vichi ¢a tuxi
ini-nsia fa-micuisi-nsid cudhan-nsia daxinu-nsia
(salvacion xi-nsia)? 4 Cuaha ga sani ndoho-nsia

(saha Jesus), te ¢a icimi ndoo uun stna nsidaama?
Cahnu ga Dios fid-masa nddo uan. > Daani, jaan id
stnd iin ana danihitahvi xi-nsia na-chindee Espiritu
Ii mii-nsi4, te quidd stnd-né milagru ndiaha.
Doco ¢a saha na-nchicun-ne ley sanaha ndua
quida-néama? Co0, cuisi saha fa-Xinindisa-né
mii-ya.

6 Pues, divi fia-jadn ndud ni quida stnd Abra-
ham sanaha, ni xinindisad-né Dios, te fid-yucan ni
ndee vaha-ne nuu-ya. 7 Saha fia-jaan vatuni cun-
daa ini-nda saha nsidaa neécuachl sa-icumi xi fe
Nna-nahi descendencia xi Abraham Xinduu stna-ne.
8Vachi nuiu tutu ii ni tiaa sanaha ni cachitnuhu Dios
nansa icumi nehivi vichi ndee vaha-ne nuu-ya saha
cuisi-fia xinindisd-né mii-ya, mate nehivi ndéni
raza ni cui ni cinduu-né. Naylcandud, ni ca-
chitnuhu-ya xi Abraham iin fia-vaha, cachi-ya:
“Saha mii-ni icimi nehivi nsidaa fiuu nihitahvi-né
cuaha gd fia-ndiaha ii”. 9 Nayucandua vatuni
cundaa ini-nda, nu xinindisd stna-ndayd, dandu

cundiatu stna anima-nda na ianni cundlatu Abra-
ham sanaha na ni xinindisa-né mii- ya 0Doco nu

cuisi cuni-nda cundoo-nda sujetu nuu ley sanaha,
dandu iin-niicumi stnd-nda nihi-nda castigu cachi
ley ma, vachi doho cacha': “Neéhivi co-quida ndisa
nsidaa fia-ndua cachi tutu yoho, tahvi chihan-né”,
cacha'. 11 Sdhdma naha claru, ma sda iin néhivi
ndee vaha-ne nuu Dios saha-fid nchicun-né ley ma,
vachi cachi stnd tutu il ma: “Néhivi Xinindisa-xi-ya,
te ndeé vaha-ne nuu-y4, divi cucumi xi vida ndi-
aha”. 12Doco ley sanaha ma, madi fe ndud xican
cucumi-nda. C00, vachi cachd’: “Cuisi nu ni quida
ndisa-nda cumplir nsidaa fid-ndua cacha’, dandu

nihi-nda cutiacu ndiaha-nda”.

13 Doco ndohd, sani xidahan Cristu-ndé nuu
chihan cachi ley ma, vachi mii-yd, cuenta xi-nda
ni ndoho-ya castigu saha chihan ma nacua cachi
nuu tutu 1i: “Tahvi chihdn nsidaa ana itdcda nuu
iin yutnu”, (cachi Dios). 14 Pues divi ducan ni
cuu xi Jesucristu saha-fid vatuni nihitdhvi stna
nehivl nsidanicuu fiuu fia-ndiaha ii ni cachi Dios
xi Abraham. Nayucandud, vichi cuisl Xifiuhu
cunindisa-nday4, dandu nihitdhvi-nda Espiritu Ii
ni quida-ya comprometer antes.

Tucu ia ley sanaha, co-ndudava xi fia-ndiaha ii ni
cachi Dios xi Abraham chica antes
15 Vichi cuahin nacani xi-nsid iin ejemplu tii,
fNdnl; cuahin nacani xi-nsid nansa quida nsi-
daa-nda fivhivi yohd. Indhd-nda nu sani cuyucun
iin tutu ndé ni ndatnuhu sahnu-nda fia-quida-nda
ifidha, te sani cua firmar, dandu iin-ni sani
ndoa, ma dadma, ni ma chiyddo ga-nda palabra
nuda. Te ducan quida-nda mate tutu xi nehivi
udn ndud. 16 (Pues divi ducdn sani quida stna
Dios), ni saquin-ya compromisu nuu Abraham
fa-nihitadhvi-né fa-ndiaha ii xi-ya, mii-né xi ana
cunduu descendencia xi-ne. Doco (na ni cachi-ya
xi-né ducdn), conl cachi-ya icumi nsidaa ga inga
descendencia xi-ne nihitdhvi-né, na ian cuaha-né
(cdhan-ya saha-xi) ni cui. Co00, saha imindaa de-
scendencia xi-ne ni cahan-ya saha-xi, divi nduu
Cristu. 17 Nayucandud, yuhu cachi', ni ducén
fuerte gua ni saquin Dios compromisu xi Abra-
ham, te ui xichi ni cachi-ya xi-né palabra ma,
dandu ma cui dama-fia quida iin ley ni cuyucun
430 cuia después; c00, ma cui ndoo uun fia-ndua

ni cachi-ya mate ni sacoo inga ley ma. 18 Vachi na
saha ley ma nihitdhvi-nda ni cui, dandu ma cundua
iin compromisu icumi-ya quida ndisa-ya cumplir.
C00. Docofia-ndiahaiini cachi-ya xi Abraham ma,
Na-yucan ndisa ndud compromisu.

19 Pues (sahdma ndacatnuht-nda), ¢indu
chuun quidad ley sanahama vichi? Pues cuisl
saha fa-cundaa ini néhivi indu-fid nduu cuachi,
Nayucandud ni saha-yané ley ma, dandu
cucumi-néa decuende quesaa mii-ya ana nduu
ndisa descendencia xi Abraham, vachi divi mii-ya
nduu ana cuahan nihitdhvi xi ia-ndiaha ii ni cachi
Dios daa. Cunaha-nsia, tixi iin dngel mozo xi-ya ni
saha-ya ley ma, te Moisés nduu ana ni saculin dava

cuenta xi néhivi nuu Dios. 20 Doco nu cachi-nda ni
saculin dava Moisés, pues cuni cachama ndo6 ul

ana (ndatnuhu), madia imindaa (ana cahan). Doco
(na ni saquin Dios compromisu xi Abraham), c00,
cuisi-ni imindaa mii-ya (ni cahan, te sahama ma
cui ndoo uan).

Chuun quida ley sanaha ndud chindéando
saa-nda cunindisa-nda Jesucristu

21 (Pues, ¢nansa cachi-nda vichi?) (A sadi
ley sanaha ma nuu compromisu ni cachi Dios
quida-ya? jC00, ma cui! Vachinic6-sdaley ma taxa
vida ndiaha. Doco nu vatuni quida ducdn ni cui,
dandisa divi sahajan vatuni ndee vaha-nda nuu-ya.
22 Doco c06, madi fia-jaan nduu chuun quida
ley ma, cuisi ndua iin fia-cachitnuhu uun xi-nda
fa-ndoo nsidaa-nda tixi poder xi cuachi-nda. Te
ducéan ia saha-fia ni sda-nda cunindisa-nda Jesu-
cristu, te nihi-nda fia-ndiaha ii ni cachi Dios antes.



GALATAS 3:23 xi GALATAS 4:1

23 Doco na tandha ga saa tiempu fa-cuisi
cunindisa-ndaya, dandu ley sanaha ma ndua
ni sanchicun-nda, co0 inga ifidha, vachi ducan
ni chitnuni ini Dios quida-nda, divi fia-cundiatu
uun-nda ndé cachi saa quivl datui-ya nansa cui
cunindisa-nda (Jesus). 24 Vachi ley sanaha ma, na
ian quidd necuachi ndiad xi fia-cuati, ducan ni
saquida, cuisi nisa chindeand6 ndeé cachi ni saa
tiempu ni quesaa Cristu, dandu cunindisa-nda
mii-y4, te ducdn ndee vaha-nda nuu-ya. 25 Te vichi
cuisi-ni fe ma ndua nchicun-nda, fayucandua
co-xifithu ga cunindisa-nda ley sanaha ma na
ian ndud ana ndiad xi-nda vichi. 26 Cdd, vachi
saha-fa xinindisd-nda Jesucristu, fayucandua,
nahi déhe sahnu-ya sandud nsidaa-nda. 27 Vachi,
na ni cuhii-nda quivi ni tenchicun-nda Cristu,
dandu na ian ni dama anima-nda ndud, te ni
nacUnihnu ini-nda nahi mii-ya. 28 Sdhama ma cui
cachi ga-nda diin ndud nécuachi raza Judea, te
diin nduu nécuachi raza Grecia; c00. Stna nécuachi
nduud patron, xXi stnd nécuachi quidachuin sain
nuu-né, na ian iin-ni sani nanduu nsidaa-né
vichi. Ni madi (chicd ndiad) stnd necuachi tida
nuu necuachi faha; co6d. Iin-ni Xinduu nsidaa-nda
fia-nchicun-nda Jesucristu. 29 Te nu nehivi xi Cristu
nduu-nda, dandu vatuni quida stna-nda cuenta
fa-nduu stnad-nda descendencia xi Abraham, te
ducan vatuni nihitdhvl stnd-nda fia-ndiaha ii ni
cachi Dios daa.

4

1Vichi chicd claru cuahin cachi xi-nsid fia-ndud
cuni cachi nsidaa palabra jaan. Ni cachi-nda ia

iin tétii icumi ndutahvi xi fia-cuica nuu yua-té.



GALATAS 4:2 xii GALATAS 4:9

Doco nu tii va-te, dandu queama na ian peon
uun nduu-te, mate stoho nsidanicuu fia-cuica ma
icimi-té cunduu-té. Doco tii va-te, 2 fiayucandus,
ia-te ndaha ana ndiaa xi-té, te ndod stna ana
ndiaa xi fia-cuica téma nde cachi saa-te cuia-te
ni cachi yua-té. 3 Pues divi ducdn nisa ia stnd xi
ndoho na tafidha ga saa-nda cundaa vaha ini-nda;
nahi fia-cuati ni sanduu stna-nda; iin ichi chica
sencillu xi fiuhivi yohd-ni ndud ni sanchicun-nda,
te cuisi fa-ndud cachama nisa quida-nda.
4 Doco na ni saa meru tiempu vaha, dandu
ni techuin Dios Déhemani-ya quixi-ya fuhivi
yohd fa-tuinuu-ya nuu dihi-ya. Te (na nisa ia-ya
yoho0) nisa ia stnd-ya sujetu nuu ley sahnu-ma.
5 Doco fa-disdha-xi ni quixi-ya nduu fia-danda-ya
saha nsidaa nehivi ndod stnd sujetu nuu ley
ma, dandu cacu-ne. Naylcandud, (saha-fid-ni
quida-ya ducan), vatuni ni sacunduu-nda dehe
ndisa Yuamdéni-yd. 6 Te Yuamdni-y4, saha stndma
sani sahatahvl stna-yandd Espiritu xi Dehemani-ya
Nna-coo Ya-ii ma ini anima-nda; te vichi cachi
fuerte-yama “Yuamdani™ (ini anima-nda, cdhan-ya
cuenta xi-nda nutt Yua-nda Dios). 7 Nayucandua
co-nduu ga-nda cuisi nahi pedén xi-ya; cO00.
Dehe ndisa-ya sanduu-nda, te nu ducan, dandu
cuaha ga icami-nda nihitdhvi-nda nuu-ya saha
na-nchicun-nda Cristu.

Na-ndud ni cachi ga Pablo, nduloco-né saha-nia
ni tucu nécuachi Galacia inga ichi

8 Antes, na tafdha ga cunaha-nsid Dios,
dandu stoho-nsia ni sanduu fa-cé6-nduu ndisa
Dios, te ndee ni sacusahnuid nuu-nsid. 2 Doco
vichi, sa-indha-nsid mii-yd, te 0 chica vaha ni

cachi-nda sa-indhd-yd mii-nsid.  Nayucandug,
¢indu chuun cuni tu-nsia nacundoo-nsia tixi iin
ley ma cui chindee xi-nsid? Vachi ley ma, co0
ni-ifdha nihi-nsida nua. 10 Doco vichi cuaha
estilu chivaha-nsia; cuaha quivl chivaha-nsia,
Xl cuaha stnd vico, te nsiddcahnl stnd-nsia na
natiacu yoo. Décuénde stna cuia nsidacahni-nsia.
11 Nayucandud, cuadha ga nacdniini saha-nsid, madi
ndoo uun nsidaa fia-ndua sani dacuahi mii-nsia.

12 Yuhu sacinddhvi® nuu-nsia fia-iin-ni ni
nacunihnu ini-nsia nacua nihnu ini yuhu, fini;
vachi (na ni sai yucan) nde modo xi mii-nsia ni
nadama stnai.

Mii-nsia, c00 ni-ifidha ni quid4-nsid xi yuhu. 13 A
nsinuu ini-nsia fia-saha iin cuehe (ni ndoi ndé
ndod-nsia), dandu ni cahin xi-nsia razén ndiaha xi
mii-yd. 14 Te mii-nsid, coni cahichi ini-nsia yuhu,
mate cuaha vida ni xini saha cuehé ma, doco coni
naco0-nsia yuhu. Co6; ni naquimani-nsia yuhu na
ian angel xi Dios ndui, 0 nahi mismo Jesucristu.
15 Pues vichi, ¢ndia ndud ni cuu? Vachi ydha ga
ni sacudii ini-nsia antes ni cui. Yuhu indhi, dis-
puestu ni sandoo-nsia decuéndé cuadha stna-nsia
yuhu nduchini-nsid nd ni caquian ni cui. 16 Doco
vichi, ¢a sani nacuni uhi-nsia yuhu fia-ni cachi
Xi-nsia cuisi na-nduu fia-ndaa?

17 Neécuachi sani dandahvi xi-nsid, mani ga
cdhan-né xi-nsia, doco co6-ia vaha, vachi cuisi
cuni-ne dandndod6-né mii-nsia nsiuhu, te
cunchicliin-nsia mii-né. 18 Pues vatuni ia fia-cahan
mani-nda xXi nehivi, cuisi-ni iin chuun vaha ni
cundua, dandu fa-jaan ndisa cudil ini, mate
c6-ié' xi-nsid jaan. 19 Vachi cunaha-nsid, nahi
déehi xinduu-nsia; doco vichi cuaha ga dandohi

mii saha-nsia inga xichi, te iin-ni icdmi ndohi nde
cachi saa-nsia (nacunihnu vaha tu ini-nsia) nahi
Cristu. Vachinaianndoho dihi-ndana quesaa -nda
fiuhivi, ducdn ndohé stnai saha mii-nsia. 20 A sacu
vaha ni coi ndé ndoo-nsia vichi. Te a sdcu vaha
stnd fid-masa cahan ndee gué' xi-nsia ni cui. De
plano, c4-cundda ini nansa ga quide xi-nsia.
Ejemplu saha ui nécudchl fiaha sanaha nani Agar
xiSara
21Vichi cuahin cachi inga iin palabra xi mii-nsia
necuachi cuni cunchicun xi ley sanaha. Cunf
fa-nsinuu ini-nsia nansa cachi mismo ley ma
ndé 22 nacania nansa ni quida Abraham sanaha.
Ul déhe-ne ni tlinuu-xi fiuhivi, cachd’, te dihi
déhe sahnu-né ni sanduu (Agar). Nécuachima, iin
necuachl c6-ia libre ni sanduu-ne, vachi ducani
quidachulin sain-né. Doco dihiinga dehe Abraham
ma (nani Isaac, c09; meru nahadihi-ne) ni sanduu
neécuachima, te iin necuachi libre ni sanduu-ne.
23 Te i4 inga ifiaha saha dehe criada ma, vachi
na ian quesaa nsidanicuu ga meée fiuhivi, ducan
ni quesaa-te. Doco déhe nécuachi libre ma, co0.
Milagru ni sandua ni tuinuu-vé fuhivi, te ducan
ni cuu ndisa palabra ni cachi Dios xi Abraham
antes. 24 Te cunaha-nsia, ejemplu nduu stna
nsidadjan, vachi nahi ul ley xinduu stnd necuachi
Naha ma. Agar yucdn nduu ley ni nihi néhivi
ndé yucu Sinai, te néhivi nchicun xi ley ma vichi,
c6-ndoo6-né libre. 25Ladu Arabia id yucu ma, te ley
ni nihi néhivl lugar yucan ndud nahi Agar ma. Te
(indhd-nda) c6-ndo6 nehivi nchictin xiley ma libre
vichi, vachi fiuu-ne Jerusalén, c6-ndud iin fiuu ia
libre vichi. 26 Doco fiuu ndoho Jerusalén ia ansivi,

nahidihi-nda ndud, telibre ndisaia’. 27 Vachi doho

cachi tutu ii:

Neécuachl fiaha co0 déhe-xi, ni cudii ini-né mate
ni-iin déhe-ne c00. Te Xifiuvhu ndahi vico
stnd-ne, te cudii ini-ne mate tanaha ga
tuinuu ni-iin méé xi-ne, vachi (cuaha ga cun-
diati-ne). Mate c00 ga nécuachi vehe-ne,
vatuni cudil ini-né (na ian) ndodé cuaha
déhe-ne.

28 Pues cunaha-nsid, nahi (dehe Abraham nani)
Isaac ma (Xinduu nsidaa-nda), fidni, vachi dehe
ndisa mii-ya sani nanduu-nda saha palabra ndi-
aha ni cachi-ya, na ian ni cuu xi stnad Isaac ma.
29 Doco fiani Isaac ni tuinuu-xi nahi nsidaa ga
néhivl fiuhivi, quini ni quida-té xi fani tii-té, divi
tétii ni thinull fiuhivi ni quida Espiritu 1. Te iin-ni
décuende vichi ducan quida stnd nehivi co-nchicun
xi Espiritu Ii, quini quida stnd-né (xi-nda). 30 Doco
¢Indu ga ha-cachi tutu 1i? Dohd cacha': “Tava
dahuun-ni criada ma xi dehe-ne vehe-ni, vachi ma
ndutahvi dehe-ne nuu-ni, cuisi-ni dehe necuachi li-
bre nihitdhvi”, ducdn cachd'. 31 Nayucandua, (saha
ejemplu ma sani cundaa ini-nda), divi nahi dehe
necuachilibre ma xinduu-nda, fidni, madi nahi dehe
necuachi c6-ia libre.

S

Iin-ni ni ctindéo-nda libre nuu ley sanaha

1 Vichi sani tava Cristu ndohd libre nuu ley
Sanaha, te sahdajan cuni-ya cundoo dahuun-nda
libre nicanicuahan. Nayucandud, iin-ni
ni cundha-nsid fa-jaan, te masa tdcu-nsia

cunchicun-nsia ley sanaha ma, vachi sadiama
nuu-nda na iin yugu (xi buey).

2 Cunini vaha-nsia; yuhu Pablo cahin xi-nsia:
ma _cui chindéé Cristu_mii-nsid te nua fuerza ni
cacan-nsia macutuu sefia xi Dios ica-nsia (nacua
cachi ley sanaha). 3 Yuhu cachi' xi nsidaa mii-nsia
nécuachi cuni macutuu sefia ma ica-xi, nu ducan ni
cuu-xi-nsia, dandu fuerza quida stna-nsia cumplir
nsidaa ga fa-ndud cachi ley ma. 4 Vachi nu
cuni-nsia ndee vaha-nsia nuu-ya saha ley ma,
dandu c00 ni-ifiaha nduu ga Cristu nuu-nsia. Vachi
fa-sani nacuaa-nsia gracia xi-ya ndud. 5 Doco
cunaha-nsia, cuisi fia-cunindisa-nda mii-ya ndua
Xifiuhu, te ducdn chindéé stnad Espiritu Ii xi-yd
ndoh6 quida-nda, vachi saha cuisl fia-jaan ndua
nihnd ini-ndd ndee vaha-nda nuu-ya. 6 Vachi
nuu ndoho néhivi xi Jesucristu, co-quidama a itau
sefla ma ica-nda, 0 a cod, cuisi na-ndiaa nduu
fa-cunihnu vaha ini-nda mii-ya, te cuu stnaha
ini-nda saha-nda.

7 Mii-nsid, ndiaha ga ni saquida-nsia antes na
nisa xinindisa vii-nsia. Doco vichi, ¢nansa ni nihi
nehivi nl datdcu-né mii-nsia fia-co-nchicun ga-nsia
na-ndud na-nddacuisi? 8 Pues (ndha xica), madi
mii-ya ana cana-xi-nsia gloria nduu ana datucu
xi-nsia ducan. Co0. 9 Te (indha-nsia) iyuhu-ni tatna
nsidatachi xi pan quée, te cuaha ga ndutacha. (Te
ducdn stnd xi chuun malu, iyuhu-ni fia-c4-ndiaa,
te sani xitia inicutu.) 10 Doco yuhu cahvi xi
Stoho-nda Sefior fia-masa cunchicun ga-nsia ichi
ma. Te neécuachi dacd xi dini-nsid, icimi-né cun-
sida-ne cuachi-ne, ndéni nehivi ni cui ni cinduu-né.

11 Nani, nd ni quésahi cachi xi néhivi Ad-xifithu

macutuu sefia ma ica-né, dandisd ma quida quini
ga necuachi (raza Judea) xi’ ni cui, ni ma cuduchi
stnd ini-né saha palabra cachi' saha (nansa ni xihi
Jesus nchica) cruz.

12 Necuachl daca xi-nsid, chica vaha ni sda-née
quida quini-ne xi mii-né, (madi mii-nsia).

13 Cunaha-nsi4, divi saha-fia nihi-nda quee-nda
libre, fidyucandud ni cana Dios ndoho, fiani.
Doco madi sahajan icumi-ndad permisu quida
ndevaha-nda; c06, ma cui. Vachi vichi fia-ndua
Xifiuhu nduu fa-iin-ni cuu stnahd ini-nda
saha-nda, te ducan nihi-nda cunucuachi vii-nda
nuu fanitnaha-nda. 14 Vachi ia iin palabra tii cachi
ley ma, te nu ni quida-ndafid cumplir, dandu
quedma fa-sani chivaha stna-nda nsidanicuu ley
ma. Te divi palabra tii ma nduu fia-xifiuhu cuu
ini-nda saha nanltnaha ndanacua cuu stna ini-nda

sahd mii-nda. 15 Doco nu naa stnaha-nda na iin
quisi dana, dandu vihini saa stna-nda dandanuhu

stnaha-nda.

Nansa chindéé Espiritu Ii ndohd, sadi-ya niu
fla-co-id vil cuni-nda quida-nda dava xichi

16 Yuhu cachi' xi-nsid, iin-ni ni cdndisd-nda
chindee Espiritu Ii xi Dios anima-nda, dandu
ma quida ga-nda fa-c6-ndidd xiho neéhivl fuhivi
quida-ne. 17 Vachi Espiritu Ii, c6-ndéo ini-ya saha
fa-chicuéhé cuni ndaha sadha-nda quida, te ni
cO-candisd stnd-ma quida fa-ndud cuni Espiritu
Ii, vachi cé-xifithu tnaha-ya xan, fidylcandua,
uhi id quida-nda fia-ndud cuni-nda quida-nda.
18 Doco nu Espiritu Ii ndud ana dachitnuni ini

xi-nda, dandu co0 modo dandacu ga ley sanaha ma
nuu-nda.

19 Ndha xica indu ifiaha ndud xitho nehivi fiuhivi
quida-ne, vachi xini-nda cadhan-né xi néhivi conl
nandaha xi-né. Quini quida-né, doco co-cucdhan
nuu-né. 20 Cahvi-né na-co-nduu Dios ndisa, te
sahan stna-né nuu tetatna xi nuu tétadi. Daani,
xini whi stnahd stna-né, te naa stnaha stna-ne.
Xiho stna-né fla-icimi fanitnaha-ne. Te yachil xida
stnd ini-né. Ventaja xi mii-né ndud siempre
cuni-ne tava-né. Te ma uhl cudoo stna-ne, te
quecuaan-né xi necuachi xinduu nehivl xi mii-né.
21 Tiha stnd-né cumbidia ini-ne, te sahni stnaha
stnd dava-ne. Xini stnd-ne, te quida-né escandalo.
Te cuaha gad nHa-chicuéhé nahi fa-jaan quida
stna-ne. Pues sani cachi xi-nsia saha nehivi tuha
ducdn, te tucutu cachi gue xi-nsia vichi saha-né
Nna-ma nunca nihitahvi-né saa-né cundoo-ne
Nuhivi 11 xi Dios.

22 Doco diin ifitha ndud quida Espiritu Ii
ini anima-nda, vachi saha mii-yd vatuni cuu
stnahd ini-nda saha-nda, te cudii ndiaha stna
ini-nda. Vatuni cunihnu dadi ndiaha stna
ini-nda quida-ya. Te ma uhi quidandee stnaha
stnd ini-nda saha-nda, nu chindéé-yandd. Te
ma uhl stnd cahan manl stnaha-nda iin-nda
inga-nda, te cunduu stnd-nda néhivi vaha. Saha
mii-yd ma uhi quida ndisa-nda cumplir; 23 te
ma co6 dana stna-nda. Te vatuni nihi stna-nda
cadi-nda nuu-nda fia-masa quidd ndevaha-nda.
Cunaha-nsid, (inicutu fiuhivi) c00 ni-iin ley cachi
xi-nda fia-masa quidd-nda fia-vaha yoho. 24 Vachi
nsidaa ndoho nehivi xi Jesucristu, quida-nda
cuenta na ian ni xihi stnd-nda na ni xihi-ya nchica

cruz, te sahayucandua ma xiho ga-nda quida
quini-nda, ni ma cuinihnud quini ga stnd ini-nda.
25 Vachi nu saha Espiritu Ii itidcd-nda vichi, dandu
ni cuaha stna-nda dacundéhe-yando ichi-ya.

26 Masa cucdhdn-ndd mii-nda nduu-nda
mii-nda, te cundoo-nda datnaha stnaha-nda.
C00, masa cumbidia stnaha ini-nda saha-nda.

6

Ndid ica-nda chindee stnaha-nda

1Né&ni, nu ni candiad saha iin-nsia nuu cualquier
iin cuachi, dandu vivii-ni cahan-nsia xi necuachi
cOni quida vii ma saha fa-nihi-né nacunihnu vil
ini-né, doco cuisi néhivi chitu Espiritu Ii xi Dios
ni cunduu ana cahan xi-né. Te Xifiuhu coo stna
necuachima cuidadu madi quida stna mii-né iin
falta. 2 Te nu ia iin flanitnaha-nda cd-cundaa vaha
ini-xi, dandu siempre ni nacuahandee ini-ndané,
vachi fia-chivaha vii-nda ley xi Cristu nduama. 3 Te
nu tuxi ini-nda cuaha ga ndiad-nda, dandu cuisia
mii-nda dandahvi-nda mii-nda nduama, vachi coo
ni-ifidha ndiad-nda, nu ducan. 4 Nayucandud, iin
iin-nda xifiuhu nacani ini-nda a vatuni ia fia-ndua
quida-nda, 4 cod, te nu ducadn, dandisa vatuni
cudil ini-nda saha mii-nda, madia cundehe-nda
na-ndua quida fanitnaha-nda, a ver, amadi chica
quidd vii ndoh6. 3 Vachi iin iin-nda icumi-nda
nacuaha-nda cuenta saha fia-ndud ni quida-nda.

6 Nsidaa nehivi dacuahd palabra ii nuu ana
chindha xi-né, ndia ica stna-ne chindee-né
necuachima xi fia-ndua icami-né.

7Masa cuadha-nsia dandahvi nehivi mii-nsid. Ma
cui naculdiqui uun-nda mii-ya, vachi cachi dichu:



GALATAS 6:8 XX GALATAS 6:15

“Na-ndud ni chihi-nda, divi nihi-nda”. 8 Vachind ni
quida-nda cuisi fia-ndud xiho ini mii-nda, dandu
icumi-nda saa-nda ndafiuhu dahuun-nda. Doco nu
ni quida-nda nacua cuni Espiritu Ii xi Dios, dandu
sahama nihitahvi-nda xgig@j}diaha nicanicuahan.
daa fia-1a vii, Vach1 nu iin-ni ni quida- nda ducan,
te c6-cuhuun ini-nda, dandu cundiatu ndiaha an-
ima-nda.

10 Sahdjan, nu id nansa quida-nda obra nuu
flanltnaha-nda, dandu ni quida-ndafid. Te nu

nehjvi iin-ni cahvi stnd xi Yua-nda Dios nduu
stna-ne, dandu chicd mas xifiuhu chindee-ndané.

Ultimo fia-ndua ni cachi Pablo xi nécuachi ladu
Galacia, te ndaha mii-né ni tiaa-nea

11 Vichi mif tiai letra nahnu yohd¢. 12 (Cuahin
cahan gue xi-nsia saha) necuachi cuni macutuu
sefia xXi Dios ica néhivi. Cunaha-nsia, cuisi saha-fia
cuni-né ndoo vaha-ne xi néhivi ndud, vachi yuhi-né
quida quini nehivi xi-né (nd nchicun-né cuisi ichi
mii-ya ana ni xihi) nchica cruz, divi Cristu. 13 Te
cunaha-nsia, ni cd-chivaha vil stna mii-né ley
sanaha ma, mate cudil gua ini-né ituu sefia ma
ica-né. Te cuni-né macutuu stnd ma ica mii-nsia
saha-Na cundee-né nuu-nsia, te ducan quee cuaha
tnufiuhu xi-né (cahan né). 14 Doco yuhu, cuisi
tnufivhu XI ana ni xihl nchica_cruz ndua cunf
quee, divi tnufiuhu xi Stoho-nda Jesucristu. Te
saha-fia ni xihi-ya ducan, c00 cd ni-ifiaha ia fiuhivi
yoho (ndiad nui), vachi quidé cuenta na ian sani
xihi stnal nchica cruz xi mii-ya, te c6-nduldcod
gué saha fia-id fiuhivi yohd. 15 Vachi nu nehivi xi
Jesucristu nduu-nda, dandu madi fia-cutuu sefa

ica-nda nduda ndiaa. Te nu co0 stna sefia ma, ni ma
chindéé stna ma-ndd, cuisi ndiaa fia-cucumi-nda
iin anima saa. 16 Te n31daa nehivi nchicun ndisa
xi palabra yohd, ni sda-né cundiatu ndiaha an-
ima-ne, te Dios ni cundéhe ndahvi xi-né, vachi
quida-ya cuenta na ian xinduu stna-ne nehivi xi-ya
Israel.

17 Vichi masa cudhachuun uun ga ni-iin nehivi
yuhu, vachi cuaha ga (sani ndohi saha) Jesus, cuaha
g4 sefia itdndiaa iqué (ndé ni ducun).

18 Ni cucumi anima-nsia cuaha gracia xi
Stoho-nda Jesucristu, fidni. Sa-1a.

